
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2024 թվականի դեկտեմբերի 27-ի  N 2060-Ն որոշման մեջ փոփոխություններ և լրացումներ կատարելու և հակահեղեղային անհետաձգելի միջոցառումներ իրականացնելու մասին» Հայաստանի Հանրապետության կառավարության որոշման նախագծի


	1. Ջրային կոմիտե
	25.03.2025թ.

	
	N 01/06/1388-2025

	Առաջարկություններ, դիտողություններ չկան։
	

	2. ՀՀ Լոռու մարզպետի աշխատակազմ
	25.03.2025թ.

	
	N 01/105,4,1/02652-2025

	Առաջարկում ենք ֆինանսական միջոցներ հատկացնել հստակ ծավալների/հանույթի և լիցքի/հաշվարկման համար լիցենզավորված գեոդեզիական կազմակերպության հետ պայմանագիր կնքելու նպատակով:

	1.Ընդունվել է
Կատարվել են համապատասխան փոփոխություններ։

	3. Բնապահպանության և ընդերքի տեսչական մարմին
	25.03.2025թ.

	
	N 01/29.1/1/2154-2025

	Առաջարկություններ, դիտողություններ չկան։
	

	4. ՀՀ ներքին գործերի նախարարություն
	26.03.2025թ.

	
	N 43/6/76555-25

	Առաջարկություններ, դիտողություններ չկան։
	

	5. ՀՀ արդարադատության նախարարություն
	26.03.2025թ.

	
	N //13218-2025

	1.Առաջարկում ենք Նախագծի 5-րդ կետում նշված «Սահմանել, որ սույն» բառերը փոխարինել «Սույն» բառով։
2.«Նորմատիվ իրավական ակտերի մասին» օրենքի 23-րդ հոդվածի 1-ին և 5-րդ մասերի համաձայն՝
«Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
Նորմատիվ իրավական այն ակտը, որով ուժի մեջ մտնելու ժամկետ նախատեսված չէ, ուժի մեջ է մտնում դրա պաշտոնական հրապարակման օրվան հաջորդող տասներորդ օրը»:
Հիմք ընդունելով վերոգրյալ իրավանորմի դրույթները՝ անհրաժեշտ է Նախագծի 6-րդ կետում առկա «մտնում» բառից հետո լրացնել «պաշտոնական» բառը։
	1.Ընդունվել է
Կատարվել են համապատասխան փոփոխություններ։
2.Ընդունվել է
Կատարվել են համապատասխան փոփոխություններ։

	6. ՀՀ շրջակա միջավայրի նախարարություն
	27.03.2025թ.

	
	N 1/01.3/3475-2025

	Առաջարկում եմ, «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություն, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և հակահեղեղային անհետաձգելի միջոցառումներ իրականացնելու մասին» Կառավարության որոշման նախագծի 4-րդ կետի 2-րդ ենթակետի «Հիդրոօդերևութաբանության և մոնիթորինգի կենտրոն» ՊՈԱԿ» բառերը հանել, հաշվի առնելով, որ ՊՈԱԿ-ը շրջակա միջավայրի նախարարության ենթակայության կառույց է, իսկ նախարարությունը արդեն իսկ նշված է սույն ենթակետում:
	Ընդունվել է
Կատարվել են համապատասխան փոփոխություններ։

	7. ՀՀ ֆինանսների նախարարություն
	26.03.2025թ.

	
	N 01/9-1/6942-2025

	1. Նախագիծը հիմնավորող տեղեկանքում ներկայացված են թվով 14 տեղամասերում գետերի ափերի ամրացման և հուների կարգավորման, գրունտի, խոշոր քարերի տեղափոխման և այլ աշխատանքներ, որոնց չիրականացումը վտանգ է սպառնում երկաթուղային գծերին, բնակֆոնդին և այլ հարակից օբյեկտների: 
Դրա հետ մեկտեղ ներկայացվել են աշխատանքների համար անհրաժեշտ միջոցների խոշորացված հաշվարկները, որոնք ձևավորվել են տեղամասերում ակնադիտական ուսումնասիրությունների արդյունքներով: Ըստ հաշվարկների՝ գետերի հուների մաքրման և տեղերում իրականացվող հարակից այլ աշխատանքների համար անհրաժեշտ է 211,750.0 հազար դրամ, իսկ աղբի/տիղմի տեղափոխման համար՝ 224,000.0 հազար դրամ (ֆինանսական գնահատականի շուրջ 51.4 %-ը):
Այս կապակցությամբ առաջարկում ենք Նախագծով միջոցները նախատեսել ոչ թե ակնադիտական ուսումնասիրության արդյունքում ձևավորված ֆինանսական գնահատականի, այլ համապատասխան մասնագիտական կառույցի կողմից իրականացված գործիքային չափագրումների արդյունքում աշխատանքների ծավալների ճշգրտման և դրանց հիման վրա ձևավորված ֆինանսական գնահատականով:


1. Նախագծին կից ներկայացված՝ Ջրային համակարգերի օգտագործման և պահպանության տեխնիկական հանձնաժողովի կողմից արված առաջարկություններում նշվում է, որ թվով 14 տեղամասերից 9-ը հրատապ մաքրման աշխատանքներ պահանջող տեղամասեր են, իսկ մնացած 5-ում գետերի և սելավատարի մաքրման համար ծավալները հաշվարկվել են մոտավոր և, որ դրանք կճշտվեն նախագծանախահաշվային փաստաթղթերի կազմման ժամանակ և շինարարության ընթացքում:
Նշվածը ենթադրում է նախագծանախահաշվային փաստաթղթերի ձեռքբերման անհրաժեշտություն, հետևաբար պարզաբանման անհրաժեշտություն ունի 5 տեղամասերի համար ներկա փուլում և ընթացիկ հոդվածով միջոցների հատկացումը (արդյոք հատկացումները նախագծային լուծումների համար են, թե հրատապ մաքրման, առաջիկայում/ընթացիկ տարում տվյալ տեղամասերում հնարավոր կապիտալ բնույթի ծախսերի անհրաժեշտության վերաբերյալ տեղեկատվության ապահովում և այլն):
Վերոնշյալի համատեքստում՝ ընթացիկ տարում գետերի և սելավատարների մաքրման նախագծանախահաշվային փաստաթղթերի ձեռքբերման և կապիտալ բնույթի աշխատանքներ իրականացնելու հավանականությունից ելնելով, առաջարկում ենք «1004» ծրագրի «31012. Գետերի և հեղեղատարների տեղամասերի ամրացման և մաքրման աշխատանքներ» միջոցառման գծով հատկացված միջոցների վերաբաշխման փոխարեն հարցը կարգավորել ՀՀ 2025թ. պետական բյուջեի «1212» ծրագրի «32001. ՀՀ մարզերում առաջնահերթ լուծում պահանջող անհետաձգելի ծրագրերի իրականացում» միջոցառման գծով ՀՀ կառավարության ներքո նախատեսված 3.0 մլրդ դրամ չբաշխված միջոցների շրջանակում։
1.    Նկատի ունենալով, որ Նախագծով նախատեսվում է ոչ թե տրանսֆերտների տրամադրում, այլ ծառայությունների և ապրանքների ձեռքբերում (բյուջետային ծախսերի տնտեսագիտական դասակարգման «Շենքերի և կառույցների ընթացիկ նորոգում և պահպանում» հոդված), ուստի առաջարկում ենք միջոցները նախատեսել նոր՝ «11002» միջոցառման ներքո, համապատասխան անվանումով և նկարագրությամբ: 
Դրա հետ մեկտեղ, անհրաժեշտ է տեղեկանք-հիմնավորման մեջ արտացոլել նվազեցվող՝ «31012. Գետերի և հեղեղատարների տեղամասերի ամրացման և մաքրման աշխատանքներ» միջոցառման համար առաջիկա բյուջետային տարում ՀՀ պետական բյուջեի միջոցների հաշվին նշված գումարի չափով ֆինանսական միջոցների վերականգնման անհրաժեշտության կամ դրա բացակության վերաբերյալ տեղեկատվությունը: 





1. Նախագծով առաջարկվում է բացառություն սահմանել ՀՀ կառավարության 04.05.2017թ-ի N 526-Ն որոշմամբ հաստատված կարգի (այսուհետ՝ Կարգ) 71-րդ կետի 1-ին ենթակետի զ պարբերության պահանջների նկատմամբ: Կարգավորումը վերաբերում է մասնակցի կողմից որակավորման և պայմանագրի (կանխավճարի) ապահովումներ ներկայացնելուն:
Սակայն Նախագծի ընդունումը հիմնավորող փաստաթղթում բացահայտված չէ, թե պատվիրատուն ինչպես է ապահովելու որակավորման, պայմանագրի և կանխավճարի ապահովման պայմանները չկիրառելու դեպքում առաջանալիք հնարավոր ռիսկերի կառավարումը:
Հիմք ընդունելով նշվածը, անհրաժեշտ ենք համարում նշված փաստաթղթում ներկայացնել հիմնավորումներ ապահովումների ներկայացման պայմանի բացառման վերաբերյալ:  
Միաժամանակ հայտնում ենք, որ Կարգի 21-րդ կետի 1-ին ենթակետի «ժ» պարբերության համաձայն պատվիրատուն կարող է մասնակցի նկատմամբ սահմանել որակավորման չափանիշներ, ինչի պարագայում կիրառելի չէ որակավորման ապահովում պահանջելու պայմանը: Հետևաբար, եթե պատվիրատուն գնման գործընթացի շրջանակում մասնակցի նկատմամբ սահմանելու է որակավորման չափանիշներ, ապա անհրաժեշտ է Նախագծի 5-րդ կետը խմբագրել հետևյալ բովանդակությամբ.
«Սահմանել, որ սույն որոշմամբ նախատեսված հատկացումների հաշվին գնման գործընթացները «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա կազմակերպվելու դեպքում կարող են չկիրառվել Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված՝ գնումների գործընթացի կազմակերպման կարգի 71-րդ կետի 1-ին ենթակետի «զ» պարբերությամբ սահմանված՝ պայմանագրի (կանխավճարի) ապահովումներ ներկայացնելու պահանջները:»:
Բացի այդ նշենք, որ Նախագծով ներկայացված նվազեցումները հնարավոր չէ կատարել, Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և  համապատասխան կարգադրիչի կողմից գնումների անվանացանկում  պակասեցումները չկատարելու պատճառով։
	1․ Ընդունվել է ի գիտություն
Նախագծով միջոցներ են նախատեսվել, մասնագիտական ծառայությունների ձեռքբերման նպատակով։









2․ Ընդունվել է գիտություն
Սույն նախագծի 1-ին կետը լրամշակվել է։ 













3.Ընդունվել է։
Նախագիծը լրամշակվել է, սահմանվել է 1004 ծրագրի «11020 Հակահեղեղային անհետաձգելի միջոցառումներ» նոր միջոցառումը։ 








4.Ընդունվել է ի գիտություն։
Միաժամանակ տեղեկացնում ենք, որ աշխատանքները նախատեսվում է իրականացնել «Մելիորացիա» ՓԲԸ-ի կողմից։














-Ընդունվել է
Կատարվել են համապատասխան նվազեցումները։

